
«Հայաստանի Հանրապետության կառավարության 2021 թվականի դեկտեմբերի 16-ի N 2087-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի

	1. Պետական եկամուտների կոմիտե
	                        18.04․2023

	
	                 01/3-3/23142-2023

	    ՀՀ պետական եկամուտների կոմիտեն քննարկել է «Հայաստանի Հանրապետության կառավարության 2021 թվականի դեկտեմբերի 16-ի N 2087-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որի վերաբերյալ հայտնում ենք հետևյալը։
    1․ «Հայաստանի Հանրապետության կառավարության 2021 թվականի դեկտեմբերի 16-ի N 2087-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի 1-ին կետի 4-րդ ենթակետի «բ» պարբերությամբ նախատեսվում է որոշման N 1 հավելվածի 3-րդ կետի 8-րդ ենթակետը լրացնել նոր «բ» պարբերությամբ, որի համաձայն՝ ՀՀ ՊԵԿ-ը հարթակին տրամադրում է հասանելիություն ՀՀ ՊԵԿ տվյալների շտեմարանին նույն որոշմամբ նախատեսված դեպքերում և կարգով ինքնաշխատ հարցումներ ուղարկելու համար:
    Նշված պարբերության մասով անհրաժեշտ է հստակեցնել փոխանցվող տվյալների ցանկը, որպեսզի հասկանալի լինի ՀՀ Միգրացիայի և քաղաքացիության ծառայությանը էլեկտրոնային եղանակով տվյալների տրամադրման վեբ ծառայությունում փոփոխություններ նախատեսվելու են, թե փոխանցվող տվյալները բավարար են։
	                   Ընդունվել Է






	2. Սփյուռքի գործերի գլխավոր հանձնակատար

	                    19.04․23թ․

	
	                /52/13484-2023

	    «Հայաստանի Հանրապետության կառավարության 2021 թվականի դեկտեմբերի 16-ի N 2087-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ Սփյուռքի գործերի գլխավոր հանձնակատարի գրասենյակը դիտողություններ և առաջարկություններ չունի։
	          Ընդունվել է ի գիտություն


	3. Տարածքային կառավարման և ենթակառուցվածքների նախարարություն
	                      19.04․23թ․

	
	              ԳՍ/20.1/11587-2023

	    «Հայաստանի Հանրապետության կառավարության 2021 թվականի դեկտեմբերի 16-ի N 2087-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունը իր իրավասությունների շրջանակներում առաջարկություններ, դիտողություններ չունի։
	          Ընդունվել է ի գիտություն

	4. Արտաքին գործերի նախարարություն
	                         19.04․23թ․

	
	                       1111/20206-23

	    Ի պատասխան Ձեր՝ ս.թ. ապրիլի 10-ի թիվ 43/21/42915-23 գրության՝ հայտնում ենք, որ ՀՀ արտաքին գործերի նախարարությունը ներկայացված՝ «Հայաստանի Հանրապետության կառավարության 2021 թվականի դեկտեմբերի 16-ի N 2087-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի:
	           Ընդունվել է ի գիտություն

	5. Կրթության, գիտության, մշակույթի և սպորտի նախարարություն
	                      19.04․23թ․

	
	               N 01/18.2/9242-2023

	    Ի պատասխան վերը նշված գրության՝ հայտնում եմ, որ ՀՀ կրթության, գիտության, մշակույթի և սպորտի նախարարությունը «Հայաստանի Հանրապետության կառավարության 2021 թվականի դեկտեմբերի 16-ի N 2087-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և դիտողություններ չունի:
	        Ընդունվել է ի գիտություն

	6. Ազգային անվտանգության ծառայություն
	                         19.04․23թ․

	
	                         N 11/600

	    «Հայաստանի Հանրապետության կառավարության 2021 թվականի դեկտեմբերի 16-ի N 2087-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի 1-ին կետի 3-րդ ենթակետի «գ» պարբերությամբ նոր խմբագրությամբ շարադրվող որոշման 1-ին հավելվածի 2-րդ կետի 5-րդ ենթակետը հստակեցման կարիք ունի՝ հաշվի առնելով այն հանգամանքը, որ «Օտարերկրացիների մասին» օրենքը ժամանակավոր կացության կարգավիճակը կարճելու կամ կասեցնելու ընթացակարգեր չի նախատեսում։ Նույնը վերաբերում է նաև բնակության օրինականությունը հավաստող տեղեկանք տրամադրելուն։

	                    Ընդունվել է


	7. Աշխատանքի և սոցիալական հարցերի նախարարություն
	                       27.04․23թ․

	
	           ՆՄ/ԱՀ-1-1/10198-2023

	    Ձեր կողմից ներկայացված «Հայաստանի Հանրապետության կառավարության 2021 թվականի դեկտեմբերի 16-ի N 2087-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը՝ 
     «Հայաստանի Հանրապետության կառավարության 2021 թվականի դեկտեմբերի 16-ի N 2087-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկում ենք N 2 հավելվածի 2-րդ կետի 7-րդ ենթակետում «եզրակացություն» բառը փոխարինել «հաղորդագրություն» բառով, քանի որ եզրակացություն եզրույթը միանշանակ չի արտացոլում, թե այն ինչ բովանդակությամբ և ձևաչափով պետք է լինի, այնինչ գործող կարգում սահմանված հաղորդագրությունը համապատասխան նշումով դաշտում արդեն իսկ նախատեսված է միասնական էլեկտրոնային հարթակում:
	          Ընդունվել է մասամբ 
Նախագծի 1-ին կետի 5-րդ ենթակետի  «զ․» պարբերությունում «եզրակացություն» բառը փոխարինվել է «նշում» բառով, քանի որ գործող կարգի N 2 հավելվածի 2-րդ կետի 7-րդ կետով սահմանված «հաղորդագրություն» բառը վերաբերվում է Հարթակի կողմից դիմումատուին ինքնաշխատ ուղարկվող էլեկտրոնային հաղորդագրությանը, իսկ նույն կետի 5-րդ ենթակետով սահմանված է, որ ԱՍՀՆ օպերատորը Հարթակ վերբեռնված նկարագրի վերաբերյալ կատարում է սահմանված նշումները։

	8. Ֆինանսների նախարարություն
	                       27.04․23թ․

	
	              № 01/11-4/8094-2023

	    ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2021 թվականի դեկտեմբերի 16-ի N 2087-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը և հայտնում է, որ դիտողություններ և առաջարկություններ չունի:
	          Ընդունվել է ի գիտություն

	9. Արդարադատության նախարարություն
	                      07.07․23թ․

	
	                № /27.2/32204-2023

	    1. Նախագծի 1-ին կետի 4-րդ ենթակետի «ա» պարբերությունը նախատեսում է ՀՀ ներքին գործերի նախարարության ոստիկանության կողմից ՀՀ միգրացիայի և քաղաքացիության ծառայությանը (այսուհետ նաեւ՝ Ծառայություն) հասանելիության տրամադրում ՀՀ ոստիկանության ինֆորմացիոն կենտրոնի էլեկտրոնային քարտադարանին, իսկ նույն ենթակետի «բ» պարբերությունը նախատեսում է միասնական էլեկտրոնային հարթակին (այսուհետ՝ Հարթակ) հասանելիության տրամադրում Պետական եկամուտների Կոմիտեի/ՊԵԿ տվյալների շտեմարանին՝ հարցումներ ուղարկելու և Հարթակում գրանցված օտարերկրացիների և ԵԱՏՄ անդամ պետության քաղաքացիների մասով յուրաքանչյուր ամիս վճարված եկամտահարկի և ՊԵԿ տվյալների շտեմարանում որպես աշխատող հաշվառված լինելու վերաբերյալ տվյալներ ստանալու համար։ 
    Այս դրույթներով նախատեսված ՀՀ ոստիկանության ինֆորմացիոն կենտրոնի էլեկտրոնային քարտադարանին և ՊԵԿ տվյալների շտեմարանին հասանելիություն տրամադրելը «Անձնական տվյալների պաշտպանության մասին» օրենքի (այսուհետ նաև՝ ԱՏՊ մասին օրենք) իմաստով համարվում է անձնական տվյալների փոխանցում այլ անձի: Տվյալների նման մշակումը (այդ թվում՝ փոխանցումը) պետք է ուղղակիորեն նախատեսված լինի օրենքով (տե՛ս ԱՏՊ մասին օրենքի 3-րդ հոդվածի 1-ին մասի 3-րդ և 17-րդ կետեր և 26-րդ հոդված): 
    Այս կապակցությամբ պետք է նշել, որ ՀՀ կառավարության 2021 թվականի դեկտեմբերի 16-ի N 2087-Ն որոշման (այսուհետ նաև՝ Որոշում) մեջ վկայակոչված «Օտարերկրացիների մասին» օրենքի (այսուհետ նաև՝ Օրենք) 42.1 հոդվածի 5-րդ մասը (լիազորող իրավանորմ), որի հիման վրա, ի թիվս այլ իրավանորմերի, ընդունվել է Որոշումը, վերաբերում է Ծառայության կողմից այլ լիազոր մարմիններին օտարերկրացու և գործատուի վերաբերյալ տվյալների հասանելիության տրամադրմանը (տվյալների փոխանցմանը), այլ ոչ թե հակառակը (վերջիններիս կողմից Ծառայությանը իրենց տվյալների բազաներին հասանելիություն տրամադրելը): Այլ կերպ ասած՝ ո՛չ Որոշման և ո՛չ Նախագծում նշված չէ այն օրենքը և դրա համապատասխան հոդվածը (լիազորող իրավանորմ), որի հիման վրա և ի կատարումն որի՝ Նախագծում նախատեսվել է խնդրո առարկա տվյալներին հասանելիության տրամադրումը (տվյալների փոխանցումը Ծառայությանը): 		




































































































































    2. Օրենքի 42.1 հոդվածի 5-րդ մասը սահմանում է, որ «Միգրացիայի բնագավառում լիազորված պետական մարմինը, ըստ իրավասությունների շրջանակի, ապահովում է օտարերկրացու և գործատուի վերաբերյալ տվյալների հասանելիություն այլ լիազոր մարմինների, այդ թվում՝ ազգային անվտանգության, աշխատանքի և սոցիալական հարցերի, արտաքին գործերի բնագավառներում լիազորված պետական մարմիններին սույն օրենքով իրենց վերապահված գործառույթներն իրականացնելու նպատակով:»: 
    Այս հոդվածից հետևում է, որ այլ մարմիններին օտարերկրացու և գործատուի վերաբերյալ տվյալներին հասանելիություն տրամադրվում է միայն «Օտարերկրացիների մասին» օրենքով իրենց վերապահված գործառույթներն իրականացնելու նպատակով: Այս կապակցությամբ հարկ է նշել, որ Որոշման 1-ին հավելվածի 3-րդ կետում նշված են պետական մարմիններ (օր՝ ՀՀ առողջապահական և տեսչական մարմինը, ՊԵԿ-ը, ՀՀ սփյուռքի գործերի գլխավոր հանձնակատարի գրասենյակը), որոնց «Օտարերկրացիների մասին» օրենքը որևէ գործառույթ ուղղակիորեն չի վերապահում կամ Որոշման մեջ նշված գործառույթների մի մասն է միայն վերապահում: 
    Ոստի, անհրաժեշտ է Օրենքով ուղղակիորեն նախատեսել Որոշման 1-ին հավելվածի 3-րդ կետում նշված պետական մարմիններին վերապահվող գործառույթները կամ, եթե նշված գործառույթները սահմանված են այլ օրենքներով, ապա հղում անել նաեւ այլ օրենքներին, իսկ Օրենքի 42.1 հոդվածի 5-րդ մասը լրացնել՝ նախատեսելով, որ այլ մարմիններին օտարերկրացու և գործատուի վերաբերյալ տվյալների հասանելիություն տրամադրվում է «սույն օրենքով և այլ օրենքներով իրենց վերապահված գործառույթներն իրականացնելու նպատակով:», կամ պետք է բացառել այն պետական մարմինների համար տվյալներին հասանելիությունը, որոնք համար օրենքով սահմանված չեն համապատասխան գործառույթներ:	













































































    3. Նախագծի 1-ին կետի 5-րդ ենթակետը նախատեսում է Որոշման 2-րդ հավելվածի 2-րդ կետի 3-րդ ենթակետում «պաշտոնի նկարագիրը» բառերից հետո Հարթակում, ի թիվս այլ տեղեկությունների, մուտքագրել նաև օտարերկրացու սեռը: Հարթակում այդ տեղեկության մուտքագրում նախատեսելը, ըստ էության, բխում է Օրենքի 42.1 հոդվածի 1-ին մասից, որի համաձայն՝ Հարթակում գրանցվում են օտարերկրացու անձնագրային տվյալները: 						          
    Այս կապակցությամբ, պետք է նշել, որ գործնականում կարող են լինեն պետություններ, որոնք իրենց անձնագրերում չնախատեսեն սեռի վերաբերյալ տեղեկություններ, ուստի նշված օրենքի և Որոշման միջև հակասությունը (կոլիզիան) բացառելու համար անհրաժեշտ է Որոշման մեջ նույնպես գործածել «անձնագրային տվյալներ» եզրույթը, (որպեսզի անկախ տարբեր պետությունների անձնագրերում պարունակվող տեղեկությունների շրջանակի տարբերությունից՝  յուրաքանչյուր դեպքում Հարթակում լրացվի միայն տվյալ օտարերկրացու անձնագրում առկա բոլոր տեղեկությունները, այլ ոչ թե այնպիսի տեղեկություններ, որոնք կարող են անձնագրում բացակայել), կամ անհրաժեշտ է «Օտարերկրացիների մասին» օրենքի 42.1 հոդվածի 1-ին մասում նախատեսել նաև սեռը, կամ Որոշման, այդ թվում՝ Նախագծի մեջ բացառել սեռի վերաբերյալ տվյալների մուտքագրումը Հարթակում:






    4. Նախագծի 1-ին կետի 3-րդ ենթակետի «բ» պարբերությամբ նախատեսվում է Որոշման N 1 հավելվածի 2-րդ կետի 4-րդ ենթակետում սահմանել, որ Միգրացիոն ծառայությունը կասեցնում է վարույթը, եթե գործատուի կողմից մուտքագրված՝ օտարերկրացու տվյալների համադրման արդյունքում հայտնաբերվել է, որ նույն օտարերկրացու վերաբերյալ առկա է նույն կամ այլ հիմքով ընթացիկ վարույթ:
    Վերոգրյալի կապակցությամբ հայտնում ենք, որ անհասկանալի է կարգավորմամբ առաջարկվող «նույն կամ այլ հիմքով» ձևակերպումը, ուստի անհրաժեշտ է հստակեցնելով թե կոնկրետ որ հիմքերի առկայության դեպքում Միգրացիոն ծառայության կողմից կարող է կասեցվել վարչական վարույթը: 	Նախագծի նույն կետի նույն պարբերությամբ նախատեսվում է Որոշման նույն հավելվածի նույն կետի նույն ենթակետից հանել «և միևնույն հիմքերով» բառերը ինչի արդյունքում համաձայն նոր կարգավորման կստացվի հետևյալ ձևակերպումը՝ «Եթե գոյություն ունի միևնույն օտարերկրացու, միևնույն առարկայի վերաբերյալ ուժի մեջ մտած վարչական ակտ, ապա վարույթը կարճվում է»:				
    Վերոգրյալի կապակցությամբ հայտնում ենք, որ համաձայն՝ «Վարչական հիմունքների և վարչական վարույթի մասին»	 օրենքի (այսուհետ՝ Օրենք) 50-րդ հոդվածի 1-ին կետի «գ» պարբերության վարչական վարույթը կարճվում է, եթե գոյություն ունի միևնույն անձի, միևնույն առարկայի վերաբերյալ և միևնույն հիմքերով ուժի մեջ մտած վարչական կամ դատական ակտ.		 
    Վերոգրյալը համատեքստում հայտնում են, որ Նախագծով առաջարկվող կարգավորումը հակասում է Օրենքի 50-րդ հոդվածի պահանջներին, ուստի նկատի ունենալով «Նորմատիվ իրավական ակտերի մասին օրենքի» 9-րդ հոդվածի 2-րդ մասի պահանջը համաձայն որի՝ Նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին, գտնում են, որ Նախագծի 1-ին կետի 3-րդ ենթակետի «բ» պարբերությունը անհրաժեշտ խմբագրել:	



































    5. Նախագծի 1-ին կետի 3-րդ ենթակետի «գ» պարբերությունում օգտագործվող «տրամադրելու» բառերից հետո անհրաժեշտ լրացնել «մերժելու» բառը, իսկ 4-րդ ենթակետի «դ» պարբերությունում «Հաստատել» բառից առաջ անհրաժեշտ է լրացնել «4)» թիվը, իսկ «ժ» կետում «նշումը» բառը անհրաժեշտ է փոխարինել «եզրակացություն» բառով:	

							
6. Նախագծին կից ներկայացված հիմնավորմամբ առաջարկվում է Նախագծի ուժի մեջ մտնելու ժամկետ սահմանել 2023 թվականի հոկտեմբերի 1-ը, այն դեպքում երբ Նախագծի 2-րդ կետով Որոշուման ուժի մեջ է մտնելու ժամկետ է սահմանվում 2024 թվականի հունվարի 01-ը:
    Վերոգրյալը հաշվի առնելով գտնում ենք, որ անհրաժեշտ է Նախագծով և կից ներկայացված հիմնավորմամբ Նախագծի ուժի մեջ մտնելու ժամկետները համապատասխանեցնել:  	
									
    7. Նախագծի 1-ին կետում անհրաժեշտ է վերանայել ենթակետերի համարակալումը, (8-րդ ենթակետի համարակալումը կրկնվում է 3 անգամ) նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները, ինչպես նաև նույն կետի 8-րդ ենթակետի «գ» պարբերությունում «6.1» թվերը անհրաժեշտ է փոխարինել «16.1» թվերով:  	
	         Ընդունվել է մասամբ։
    Համաձայն «Օտարերկրացիների մասին օրենքի» (այսուհետ՝ Օրենք) 15-րդ հոդվածի 1-ին մասի «բ» կետի՝ ժամանակավոր կացության կարգավիճակի տրամադրման հիմք կարող է հանդիսանալ աշխատանքի թույլտվությունը իսկ սույն օրենքի 23-րդ հոդվածի 1-ին մասի «ե»-«թ», «ժբ», «ժե», «ժզ», «ժթ», «ի» կետերով նախատեսված կատեգորիայի օտարերկրացիների համար՝ աշխատանքի թույլտվություն ստանալու բացառությունների ցանկին համապատասխանելու վերաբերյալ եզրակացությունը։
    Օրենքի 17-րդ հոդվածի 4-րդ մասով սահմանված է՝ ժամանակավոր կամ մշտական կացության կարգավիճակ ունեցող օտարերկրացիներին հաշվառում է միգրացիայի և քաղաքացիության բնագավառում պետական կառավարման լիազոր մարմինը Հայաստանի Հանրապետության կառավարության սահմանած կարգով:
Սույն օրենքի 4-րդ Գլուխն ամբողջությամբ կարգավորում է օտարերկրացիների աշխատանքը ՀՀ-ում։
Մասնավորապես, Օրենքի 22․1-ին հոդված համաձայն՝  օտարերկրացի աշխատող ներգրավելու համար գործատուն լրացնում է Հայաստանի Հանրապետության կառավարության որոշմամբ սահմանված հայտ միգրացիայի բնագավառում լիազորված պետական մարմնի կողմից վարվող միասնական էլեկտրոնային հարթակում, որի տեխնիկական նկարագիրը և վարման կարգը սահմանում է Հայաստանի Հանրապետության կառավարությունը, այդ թվում հայտերի նվազագույն պահանջները, միասնական էլեկտրոնային հարթակում հայտերի լրացման և ներկայացման կարգը, միասնական էլեկտրոնային հարթակով օտարերկրացի աշխատողների ներգրավման կարգը սահմանում է Հայաստանի Հանրապետության կառավարությունը:
Նույն օրենքի 22-րդ հոդվածի 2-րդ մասի համաձայն՝ Հայաստանի Հանրապետության գործատուն իրավունք ունի օտարերկրացու հետ կնքելու աշխատանքային (ծառայությունների մատուցման) պայմանագիր սույն օրենքի 15-րդ հոդվածի 1-ին մասի «բ» կետի հիմքով տրամադրված ժամանակավոր կացության կարգավիճակի քարտի, իսկ 23-րդ հոդվածի 1-ին մասի «ժէ» և «ի» կետերում նշված օտարերկրացիների հետ՝ հանրային ծառայությունների համարանիշի առկայության դեպքում, բացառությամբ այն դեպքերի, երբ օտարերկրացու համար չի պահանջվում ունենալ կացության կարգավիճակ կամ ստանալ հանրային ծառայությունների համարանիշ:
   Օրենքի  27-րդ հոդվածի համաձայն՝ աշխատանքային պայմանագիրը (ծառայությունների մատուցման պայմանագիրը) կնքվում է Հայաստանի Հանրապետության օրենսդրության պահանջներին համապատասխան` միայն սույն օրենքի 15-րդ հոդվածի 1-ին մասի «բ» կետի հիմքով տրամադրված կացության կարգավիճակի ժամկետը չգերազանցող ժամկետով:
    Տվյալ դեպքում ՀՀ օրենսդրության պահանջներին համապատասխան աշխատանքային պայմանագրի (ծառայությունների մատուցման պայմանագիրը) կնքումը ենթադրում է Հարկային օրենսգրքի 156-րդ հոդվածի համաձայն, այն է՝ հարկային գործակալները նոր աշխատողին (բացառությամբ Հայաստանի Հանրապետությունում բնակության իրավունք (կացության կարգավիճակ) չունեցող օտարերկրյա քաղաքացիների և քաղաքացիություն չունեցող ֆիզիկական անձանց) աշխատանքի ընդունելուց հետո, բայց ոչ ուշ, քան մինչև տվյալ աշխատողի կողմից աշխատանքը փաստացի սկսելու օրվան նախորդող օրվա ավարտը, իսկ աշխատանքի ընդունելու օրն աշխատանքը փաստացի սկսելու դեպքում՝ մինչև աշխատանքի ընդունելու օրվա ժամը 14:00-ն, Օրենսգրքի 53-րդ հոդվածով սահմանված կարգով հարկային մարմին են ներկայացնում նոր աշխատողի գրանցման հայտ, որտեղ ներառվում են անհատական տեղեկություններ (անունը, ազգանունը, հայրանունը, բնակության (հաշվառման) վայրը, հանրային ծառայությունների համարանիշը (սոցիալական քարտի համարը), ինչպես նաև օրենքով սահմանված այլ տեղեկություններ), բացառությամբ սույն հոդվածի 3-րդ մասով սահմանված դեպքերի:
Ինչպես նաև Աշխատանքային օրենսգրքի 95-րդ հոդվածի 3-րդ մասի 6-րդ կետով սահմանվում է, որ որոշակի ժամկետով պայմանագրեր կնքվում են օտարերկրացիների հետ՝ կացության իրավունքի վավերականության ժամկետով, եթե Հայաստանի Հանրապետությունում աշխատելու համար օտարերկրացուց պահանջվում է ունենալ կացության կարգավիճակ։
    Եվրասիական տնտեսական միության մասին պայմանագրի 97-րդ հոդվածի 1-ին կետով սահմանվում է, որ անդամ պետության գործատուները և (կամ) աշխատանքների (ծառայությունների) պատվիրատուներն իրավունք ունեն անդամ պետությունների աշխատավորներին ներգրավելու աշխատանքային գործունեության մեջ՝ առանց հաշվի առնելու աշխատանքի ազգային շուկայի պաշտպանության մասով առկա սահմանափակումները։ Ընդ որում, անդամ պետությունների աշխատավորները կարող են աշխատանքային գործունեություն իրականացնել աշխատանքի տեղավորման պետությունում առանց աշխատանքի թույլտվության։ 
    Ինչպես նաև սույն պայմանագրի 4-րդ կետում նշվում է՝ անդամ պետության աշխատավորի աշխատանքային գործունեությունը կարգավորվում է աշխատանքի տեղավորման պետության օրենսդրությամբ՝ հաշվի առնելով սույն Պայմանագրի դրույթները:
    Ամփոփելով վերոգրյալը կարող ենք փաստել, որ «Օտարերկրացիների մասին» օրենքի 15-րդ հոդվածի 1-ին մասի «բ» կետով և 4-րդ գլխով սահմանված դրույթների կատարումն ամբողջությամբ, ինչպես նաև Եվրասիական տնտեսական միության մասին պայմանագրում նշված «աշխատանք», «աշխատանքի թույլտվություն» և «աշխատանքային պայամանագիր» եզրույթները ուղղակիորեն բխում են Հարկային օրենսդրության 156-րդ հոդվածի 2-րդ մասով սահմանված դրույթից, այսինքն աշխատողի գրանցման հայտից, որի վերաբերյալ բոլոր գործողություններն արտացոլված են Պետական եկամուտների կոմիտեի  տվյալների շտեմարանում (այսուհետ՝ ՊԵԿ շտեմարան)։
    Հետևաբար Միգրացիայի և քաղաքացիության ծառայությունը «Օտարերկրացիների մասին» օրենքի 7-րդ հոդվածի 3-րդ մասով և 24-րդ հոդվածի 1-ին մասով իրեն իսկ վերապահված գործառույթների իրականացման համար այն է՝ օտարերկրացուն ՀՀ-ում աշխատանքային գործունեության հիմքով ժամանակավոր կացության կարգավիճակի տրամադրումը և ԵԱՏՄ անդամ պետության քաղաքացիների բնակության օրինականությունն հավաստող տեղեկանք տրամադրելու համար, որոնց տրամադրման կարգը համաձայն Օրենքի 22․1 հոդվածի սահմանված է ՀՀ կառավարության 2021 թվականի դեկտեմբերի 16-ի N 2087-Ն որոշմամբ (այսուհետ՝ Որոշում) , ուղղակիորեն անհրաժեշտ է, որպեսզի հասանելիություն ունենա և՛ ՀՀ ոստիկանության ինֆորմացիոն կենտրոնի էլեկտրոնային քարտադարանին և՛ ՊԵԿ տվյալների շտեմարանին հասանելիություն օրենքով իրեն իսկ վերապահված գործառույթի իրականացման համար։
 Միաժամանակ նշեմ, որ Օրենքի 42-րդ հոդվածով սահմանված ՝«Սույն օրենքի 8-րդ հոդվածի 6-րդ մասով նախատեսված անցանկալի համարվող օտարերկրացիների տվյալների բանկում, 9-րդ հոդվածի 4-րդ մասով նախատեսված մուտքի վիզա ստացած օտարերկրացիների տվյալների բանկում, 11-րդ հոդվածի 6-րդ մասի հրավերների հաշվառման ընթացքում, 17-րդ հոդվածի 4-րդ մասով նախատեսված ժամանակավոր և մշտական կացության կարգավիճակ ունեցող օտարերկրացիների հաշվառման ընթացքում, 18-րդ հոդվածի 6-րդ մասով նախատեսված հատուկ կացության կարգավիճակ ունեցող օտարերկրացիների հաշվառման ընթացքում, ինչպես նաև 36-րդ հոդվածի 3-րդ մասով նախատեսված արտաքսված օտարերկրացիների հաշվառման ընթացքում օտարերկրացիների, ինչպես նաև այլ անձանց անձնական տվյալները մշակվում են «Անձնական տվյալների պաշտպանության մասին» Հայաստանի Հանրապետության օրենքի պահանջներին համապատասխան: 


                        Չի ընդունվել
«Օտարերկրացիների մասին» օրենքի 23-րդ հոդվածով սահմանված է բացառությունների ցանկ, այսինքն այն անձանց կատեգորիան, ովքեր ազատված են աշխատանքի թույլտվություն ստանալու պահանջից։ Նշված հոդվածի 3-րդ մասով սահմանված է, որ աշխատանքի թույլտվություն ստանալու բացառությունների ցանկին համապատասխանելու վերաբերյալ եզրակացությունը, ըստ իրավասությունների շրջանակի, տրամադրում է Հայաստանի Հանրապետության կառավարության լիազորած համապատասխան պետական մարմինը՝ Հայաստանի Հանրապետության կառավարության որոշմամբ սահմանված կարգով:
Իսկ Որոշման N 1 Հավելվածի 3-րդ կետի 7-րդ ենթակետի «ա» կետի համաձայն՝ Հայաստանի Հանրապետության սփյուռքի գործերի գլխավոր հանձնակատարի գրասենյակը վերբեռնում է գրավոր եզրակացություն և հարթակի համապատասխան
դաշտում կատարում է նշում Օրենքի 23-րդ հոդվածի 1-ին մասի «ի» կետին համապատասխանելու վերաբերյալ։
	Օրենքի 4-րդ գլխով սահմանված օտարերկրացիների աշխատանքի վերաբերյալ  ՀՀ-ում կարգավորումներն ապահովելու, մասնավորապես Օրենքի 29․1 հոդվածով սահմանված աշխատանքի թույլտվությունը կանոնակարգող նորմերի իրականացման նկատմամբ պետական հսկողության և վերահսկողության ապահովման նպատակով,  ՊԵԿ-ն իր իրավասությունների շրջանակում, Որոշման N 1 Հավելվածի 3-րդ կետի 8-րդ ենթակետի «ա» կետի համաձայն՝ hարկային հսկողության շրջանակներում կատարում է հարցումներ հարթակի տվյալների շտեմարանին՝ գործատուների և վերջիններիս օտարերկրացի աշխատողների աշխատանքային գործունեության հիմքով ժամանակավոր կացության կարգավիճակի, Հայաստանի Հանրապետության համապատասխան միջազգային պայմանագրերի ուժով աշխատանքի թույլտվություն ստանալու պահանջից ազատված օտարերացիների բնակության օրինականությունն հավաստող հիմքերի վերաբերյալ։
    Բացի այդ, ի կատարումն նույն դրույթի, Որոշման N 1 Հավելվածի 3-րդ կետի 6-րդ ենթակետի համաձայն՝ Հայաստանի Հանրապետության առողջապահական աշխատանքի տեսչական մարմինը՝ սույն հավելվածի 2-րդ կետի 9-րդ ենթակետի հիմքով հարթակի միջոցով համապատասխան դիմում ստանալու դեպքում իր լիազորությունների շրջանակում իրականացնում է պետական վերահսկողություն, հարթակի միջոցով Միգրացիայի և քաղաքացիության ծառայությանը տրամադրում է տեղեկություն սույն հավելվածի 2-րդ կետի 9-րդ հիմքով ստացված դիմումի ընթացքի և ստուգումների արդյունքների վերաբերյալ, հարթակի միջոցով տեղեկացնում է Միգրացիայի և քաղաքացիության ծառայությանը օտարերկրացի աշխատողների աշխատանքային իրավունքների բացահայտված խախտումների վերաբերյալ։
    Ամփոփելով վերոգրյալը կարող ենք փաստել, որ Որոշման 1-ին հավելվածի 3-րդ կետում նշված պետական մարմիններին վերապահված գործառույթները սահմանված են սույն օրենքով և Օրենքի 42․1 հոդվածի 5-րդ կետի խախտում առկա չէ, քանի որ,  «Միգրացիայի բնագավառում լիազորված պետական մարմինը, ըստ իրավասությունների շրջանակի, ապահովում է օտարերկրացու և գործատուի վերաբերյալ տվյալների հասանելիություն այլ լիազոր մարմինների, այդ թվում՝ ազգային անվտանգության, աշխատանքի և սոցիալական հարցերի, արտաքին գործերի բնագավառներում լիազորված պետական մարմիններին սույն օրենքով իրենց վերապահված գործառույթներն իրականացնելու նպատակով:» Ինչպես տեսնում ենք այստեղ խոսքը չի գնում միայն դրույթում մեջբերված մարմինների իրավասություներին։

         Չի ընդունվել
Որոշման 2-րդ հավելվածի 2-րդ կետի 3-րդ ենթակետում «պաշտոնի նկարագիրը» բառերից հետո նշվում է «օտարերկրացու տվյալները» բառերը, որի հաջորդիվ փակագծերում նշվում է թե օտարերկրացու տվյալներ ասելով ինչ ենք հասկանում, որոնց թվում սեռի վերաբերյալ տվյալներից բացի առկա է նաև էլեկտրոնային փոստի հասցեն, հեռախոսահամարը, օտարերկրացու կրթության մակարդակի վերաբերյալ նշումը, որոնք ակնհայտ անձնագրի տվյալ չեն։ 
     Միաժամանակ Հարթակը հնարավորություն է տալիս օտարերկրացու սեռը «արական» և «իգական» ընտրելուց բացի ընտրել «անհայտ» տարբերակը, որը կարող է հենց Ձեր կողմից բարձրաձայնած դեպքերում հանդես գալ որպես այլընտրանքային տարբերակ։
           


            Ընդունվել է մասամբ 
Գործնակում կարող են լինել դեպքեր, երբ տարբեր գործատուների կողմից Հարթակ  է ներկայացվում նույն օտարերկրացուն աշխատանքային գործունեության հիմքով ժամանակավոր կացության կարգավիճակի դիմում, որը համակարգը կարող է ընդունել, եթե օտարերկրացին չունի Հանրային ծառայությունների համարանիշ։ Ստացվում է, որ նույն հիմքով կարող է Հարթակ ներկայացվել նույն օտարերկրացու վերաբերյալ դիմում։
    Ինչպես նաև, հնարավոր է Հարթակում ներկայացված լինի օտարերկրացուն աշխատանքային գործունեության հիմքով ժամանակավոր կացության կարգավիճակի տրամադրման դիմում և միաժամանակ օտարերկրացին ավելի վաղ ներկայացրած լինի դիմում այլ հիմքերով իր ՀՀ-ում գտնվելը օրինականացնելու (օրինակ՝ անհատ ձեռներեցության հիմքով) կամ ՀՀ քաղաքացիություն ձեռք բերելու համար։ 
    Համաձայն «Վարչարարության հիմունքների և վարչարարության մասին օրենքի» 49-րդ հոդվածի 1-ին մասի «ա» կետի՝ Վարչական մարմինը պարտավոր է կասեցնել վարչական վարույթը, եթե անհնարին է տվյալ վարույթի արդյունքում ակնկալվող վարչական ակտի ընդունումը մինչև սահմանադրական, վարչական, քաղաքացիական կամ քրեական դատավարության կարգով քննվող գործով որոշում (դատական ակտ) կայացնելը։
    Ի լրումն վերոգրյալի նշենք, որ համաձայն «Նորմատիվ իրավական ակտերի մասին» օրենքի 41-րդ հոդվածի՝  Նորմատիվ իրավական ակտի նորմը մեկնաբանվում է` հաշվի առնելով նորմատիվ իրավական ակտն ընդունելիս այն ընդունող մարմնի նպատակը՝ ելնելով դրանում պարունակվող բառերի և արտահայտությունների տառացի նշանակությունից, ամբողջ հոդվածի, գլխի, բաժնի կարգավորման համատեքստից, այն նորմատիվ իրավական ակտի դրույթներից, ի կատարումն որի ընդունվել է այդ ակտը, տվյալ նորմատիվ իրավական ակտով սահմանված սկզբունքներից, իսկ այդպիսի սկզբունքներ սահմանված չլինելու դեպքում` տվյալ իրավահարաբերությունը կարգավորող իրավունքի ճյուղի սկզբունքներից:
    Եզրակացության 4-րդ կետի 3-րդ պարբերությունը ընդունվել է։


                      Ընդունվել է




                           Ընդունվել   է
                      




                      Ընդունվել է




	10. ՀՀ վարչապետի աշխատակազմի իրավաբանական վարչություն
	                       18.09․23թ․

	
	               02/11.2/32174-2023

	
    Նախագծում որոշակիացված չէ, թե որ իրավական հիմքերի շրջանակներում է Միգրացիայի և քաղաքացիության ծառայությունը լիազորված օգտվել ՀՀ ոստիկանության ինֆորմացիոն կենտրոնի էլեկտրոնային քարտադարանից և ՊԵԿ տվյալների շտեմարանից: 

	                 Ընդունվել է 

	11. ՀՀ վարչապետի աշխատակազմի պետաիրավական վարչություն
	                       18.09․23թ․

	
	              02/11.2/32174-2023

	    1. Ներկայացված նախագծի 1-ին կետի 1-ին ենթակետով նախատեսվում է օտարերկրացի աշխատողի ներգրավման միասնական էլեկտրոնային հարթակը վարելու իրավասությունը վերապահել Ներքին գործերի նախարարությանը: Մինչդեռ, «Օտարերկրացիների մասին» օրենքի համաձայն օտարերկրացի աշխատող ներգրավելու համար գործատուն լրացնում է Հայաստանի Հանրապետության կառավարության որոշմամբ սահմանված հայտ միգրացիայի բնագավառում լիազորված պետական մարմնի կողմից վարվող միասնական էլեկտրոնային հարթակում: Ընդ որում, «Պետական կառավարման համակարգի մարմինների մասին» ՀՀ օրենքով Միգրացիայի և քաղաքացիության ծառայությունը նախատեսված է որպես առանձին պետական կառավարման համակարգի մարմին:
    











2. Նախագծով նախատեսվում է, որ Ոստիկանությունը Միգրացիայի և քաղաքացիության ծառայությանը տրամադրում է հասանելիություն Ոստիկանության ինֆորմացիոն կենտրոնի էլեկտրոնային քարտադարանին: Իսկ Պետական եկամուտների կոմիտեն միասնական էլեկտրոնային հարթակին տրամադրում է հասանելիություն ՊԵԿ տվյալների շտեմարանին փոփոխության ենթարկվող որոշմամբ նախատեսված դեպքերում և կարգով ինքնաշխատ հարցումներ ուղարկելու և հարթակում գրանցված օտարերկրացիների և ԵԱՏՄ անդամ պետության քաղաքացիների մասով յուրաքանչյուր ամիս վճարված եկամտահարկի վերաբերյալ և ԵԱՏՄ անդամ պետության քաղաքացիների՝ Հարթակում գրանցման մասով՝ ՊԵԿ տվյալների շտեմարանում որպես աշխատող հաշվառված լինելու վերաբերյալ տվյալներ ստանալու համար։ 
    Ոստիկանության ինֆորմացիոն կենտրոնի էլեկտրոնային քարտադարանին և ՊԵԿ տվյալների շտեմարանին հասանելիություն տրամադրելը «Անձնական տվյալների պաշտպանության մասին» օրենքի իմաստով համարվում է անձնական տվյալների փոխանցում, ինչը պետք է նախատեսված լինի օրենքով։

	                            Չի ընդունել
Նախագծի 1-ին մասին 3-րդ կետով սահմանված է, մեջբերում եմ՝ «Որոշման և հավելվածների ամբողջ տեքստում «միգրացիոն ծառայություն» բառերը և դրանց համապատասխան հոլովաձևերը փոխարինել  «միգրացիայի և քաղաքացիության ծառայություն» բառերով և դրանց համապատասխան հոլովաձևերով.»։
Այսինքն փոփոխման արդյունքում Որոշման 2-րդ կետի N 1 հավելվածի 1-ին կետի ամբողջական ձևակերպումը լինելու է հետևյալ կերպ՝ «1․Օտարերկրացի աշխատողի ներգրավման միասնական էլեկտրոնային հարթակը (այսուհետ՝ հարթակ) վարում է Հայաստանի Հանրապետության ներքին գործերի նախարարության միգրացիայի և քաղաքացիության ծառայությունը (այսուհետ՝ միգրացիայի և քաղաքացիության ծառայություն)։»։ 
              
                      Ընդունվել է 

	12. Պետական եկամուտների կոմիտե
	                       02.11․2023թ․

	
	               01/3-3/65584-2023

	
1. Նախագծի 1-ին կետի՝ 4-րդ ենթակետով նախատեսվում է Որոշման N 1 հավելվածի 3-րդ կետի 8-րդ ենթակետը լրացնել հետևյալ բովանդակությամբ նոր՝ «բ» պարբերությամբ ՝
 «բ. ՊԵԿ-ը Հարթակին տրամադրում է հասանելիություն ՊԵԿ տվյալների շտեմարանին սույն որոշմամբ նախատեսված դեպքերում և կարգով ինքնաշխատ հարցումներ ուղարկելու և Հարթակում գրանցված օտարերկրացիների և ԵԱՏՄ անդամ պետության քաղաքացիների մասով յուրաքանչյուր ամիս հաշվարկված եկամտահարկի վերաբերյալ և ԵԱՏՄ անդամ պետության քաղաքացիների՝ Հարթակում գրանցման մասով՝ ՊԵԿ տվյալների շտեմարանում որպես աշխատող հաշվառված լինելու վերաբերյալ տվյալներ ստանալու համար։»,
2․ Նախագծի 1-ին կետի 5-րդ ենթակետի «դ» պարբերությամբ նախատեսվում է Որոշման N 2 հավելվածի 2-րդ կետի 3-րդ ենթակետը լրացնել 3.1 կետով հետևյալ բովանդակությամբ՝ 
«3.1 Օտարերկրացու տվյալները մուտքագրելուց հետո տվյալներում նշված էլ. փոստի հասցեին Հարթակը ինքնաշխատ ուղարկում է Օտարերկրացու գրանցումը հաստատող նամակ, որում առկա հղումով անցնելուց հետո Օտարերկրացին բացում է իր օգտահաշվի գրացման էջը։ Կատարելով նշում համապատասխան դաշտում՝ Օտարերկրացին համաձայնություն է տալիս ՊԵԿ շտեմարանում առկա իր եկամուտների, այդ եկամուտներից հաշվարկված և պահված եկամտային հարկի, պահված սոցիալական վճարների վերաբերյալ անհատական տեղեկությունների, Ոստիկանության ինֆորմացիոն կենտրոնի էլեկտրոնային քարտադարանում իր վերաբերյալ առկա տվյալների մշակման վերաբերյալ և անհրաժեշտ տեղեկատվությունը հարթակից իր կողմից նշված էլեկտրոնային փոստի հասցեին ստանալու վերաբերյալ, և այն համարվում է փոխադարձ համաձայնությամբ պատշաճ ծանուցում, ինչից հետո ստեղծում է իր գաղտնաբառը և ակտիվացնում օգտահաշիվը.»։
3․ Նախագծի 1-ին կետի 8-րդ ենթակետով նախատեսվում է Որոշման N 2 հավելվածի 4-րդ կետի 1-ին ենթակետի 2-րդ պարբերությունը շարադրել նոր խմբագրությամբ․
«Կատարելով նշում համապատասխան դաշտում՝ ԵԱՏՄ անդամ պետության քաղաքացին համաձայնություն է տալիս ՊԵԿ շտեմարանում առկա իր եկամուտների, այդ եկամուտներից հաշվարկված և պահված եկամտային հարկի, պահված սոցիալական վճարների վերաբերյալ անհատական տեղեկությունների մշակման և անհրաժեշտ տեղեկատվությունը հարթակից իր կողմից նշված էլեկտրոնային փոստի հասցեին ստանալու վերաբերյալ, և այն համարվում է փոխադարձ համաձայնությամբ պատշաճ ծանուցում.»։
Հաշվի առնելով վերոնշյալը, ինչպես նաև այն հանգամանքը, որ հարկային մարմնի տեղեկատվական բազայում ներառվում են ֆիզիկական անձանց եկամուտներից հաշվարկված եկամտային հարկի և սոցիալական վճարների գումարները, իսկ պահված եկամտային հարկի և սոցիալական վճարի գումարների վերաբերյալ անհատական տեղեկություններ առկա չեն՝ առաջարկում ենք նախագծի 1-ին կետի 5-րդ ենթակետի «դ» պարբերությունից և 1-ին կետի 8-րդ ենթակետից հանել «և պահված» ու «պահված» բառերը։ Նախագծի 1-ին կետի՝ 4-րդ ենթակետում «եկամտահարկի» բառն առաջարկում ենք փոխարինել «եկամտային հարկի» բառերով։
	                
                       Ընդունել է





	13. ՀՀ Արդարադատության նախարարություն
	                       03.11․23թ․

	
	                  27․2/46965-2023

	
    1.«Հայաստանի Հանրապետության կառավարության 2021 թվականի դեկտեմբերի 16-ի N 2087-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի 1-ին կետի 4-րդ ենթակետի ա. պարբերությունը նախատեսում է ՀՀ ներքին գործերի նախարարության ոստիկանության կողմից ՀՀ միգրացիայի և քաղաքացիության ծառայությանը (այսուհետ նաև՝ Ծառայություն) հասանելիության տրամադրում ՀՀ ոստիկանության ինֆորմացիոն կենտրոնի էլեկտրոնային քարտադարանին, իսկ նույն ենթակետի բ. պարբերությունը նախատեսում է միասնական էլեկտրոնային հարթակին (այսուհետ՝ Հարթակ) հասանելիության տրամադրում Պետական եկամուտների Կոմիտեի/ՊԵԿ տվյալների շտեմարանին՝ հարցումներ ուղարկելու և Հարթակում գրանցված օտարերկրացիների և ԵԱՏՄ անդամ պետության քաղաքացիների մասով յուրաքանչյուր ամիս վճարված եկամտահարկի և ՊԵԿ տվյալների շտեմարանում որպես աշխատող հաշվառված լինելու վերաբերյալ տվյալներ ստանալու համար։ 
    Այս դրույթներով նախատեսված ՀՀ ոստիկանության ինֆորմացիոն կենտրոնի էլեկտրոնային քարտադարանին և ՊԵԿ տվյալների շտեմարանին հասանելիություն տրամադրելը «Անձնական տվյալների պաշտպանության մասին» ՀՀ օրենքի (այսուհետ նաև՝ ԱՏՊ մասին օրենք) իմաստով համարվում է անձնական տվյալների փոխանցում այլ անձի: Տվյալների նման մշակումը (այդ թվում՝ փոխանցումը) պետք է ուղղակիորեն նախատեսված լինի օրենքով (տե՛ս ԱՏՊ մասին օրենքի 3-րդ հոդվածի 1-ին մասի 3-րդ և 17-րդ կետեր և 26-րդ հոդված): 
    Այս կապակցությամբ պետք է նշել, որ ՀՀ կառավարության 2021 թվականի դեկտեմբերի 16-ի N 2087-Ն որոշման (այսուհետ նաև՝ Որոշում) մեջ վկայակոչված «Օտարերկրացիների մասին» ՀՀ օրենքի (այսուհետ նաև՝ Օրենք) 42.1 հոդվածի 5-րդ մասը (լիազորող իրավանորմ), որի հիման վրա, ի թիվս այլ իրավանորմերի, ընդունվել է Որոշումը, վերաբերում է Ծառայության կողմից այլ լիազոր մարմիններին օտարերկրացու և գործատուի վերաբերյալ տվյալների հասանելիության տրամադրմանը (տվյալների փոխանցմանը), այլ ոչ թե հակառակը (վերջիններիս կողմից Ծառայությանը իրենց տվյալների բազաներին հասանելիություն տրամադրելը): Այլ կերպ ասած՝ ո՛չ Որոշման և ո՛չ Նախագծում նշված չէ այն օրենքը և դրա համապատասխան հոդվածը (լիազորող իրավանորմ), որի հիման վրա և ի կատարումն որի՝ Նախագծում նախատեսվել է խնդրո առարկա տվյալներին հասանելիության տրամադրումը (տվյալների փոխանցումը Ծառայությանը):  

    2. Նախագծի 1-ին կետի 5-րդ ենթակետը նախատեսում է Որոշման 2-րդ հավելվածի 2-րդ կետի 3-րդ ենթակետում «պաշտոնի նկարագիրը» բառերից հետո Հարթակում, ի թիվս այլ տեղեկությունների, մուտքագրել նաև օտարերկրացու սեռը: Հարթակում այդ տեղեկության մուտքագրում նախատեսելը, ըստ էության, բխում է Օրենքի 42.1 հոդվածի 1-ին մասից, որի համաձայն՝ Հարթակում գրանցվում են օտարերկրացու անձնագրային տվյալները: Այս կապակցությամբ, պետք է նշել, որ գործնականում կարող են լինեն պետություններ, որոնք իրենց անձնագրերում չնախատեսեն սեռի վերաբերյալ տեղեկություններ, ուստի նշված օրենքի և Որոշման միջև հակասությունը (կոլիզիան) բացառելու համար անհրաժեշտ է Որոշման մեջ նույնպես գործածել «անձնագրային տվյալներ» եզրույթը, (որպեսզի անկախ տարբեր պետությունների անձնագրերում պարունակվող տեղեկությունների շրջանակի տարբերությունից՝  յուրաքանչյուր դեպքում Հարթակում լրացվի միայն տվյալ օտարերկրացու անձնագրում առկա բոլոր տեղեկությունները, այլ ոչ թե այնպիսի տեղեկություններ, որոնք կարող են անձնագրում բացակայել), կամ անհրաժեշտ է «Օտարերկրացիների մասին» ՀՀ օրենքի 42.1 հոդվածի 1-ին մասում նախատեսել նաև սեռը, կամ Որոշման, այդ թվում՝ Նախագծի մեջ բացառել սեռի վերաբերյալ տվյալների մուտքագրումը Հարթակում:

    3.Նախագծի 1-ին կետի 5-րդ ենթակետի «դ» պարբերությունում «3-րդ ենթակետը լրացնել 3․1 կետով հետևյալ բովանդակությամբ» բառերն անհրաժեշտ է փոխարինել «3-րդ ենթակետից հետո լրացնել նոր 3․1 ենթակետ հետևյալ բովանդակությամբ» բառերով:

	             
                      Ընդունվել է 

































                 Չի ընդունվել
Հարթակում «Աշխատանքի նկարագիր» դաշտում օտարերկրացու տվյալները մուտքագրելիս օտարերկրացու սեռը նշելու դաշտում առկա է ընտրելու 3 տարբերակ՝ «արական», «իգական» և «անհայտ»։ 











                  Ընդունվել է



ՀՀ Ներքին գործերի նախարարություն
